
 
 
 

 

DILIXENCIA: 

 

Esténdese para facer constar que o presente instrumento de ordenación denominado 

“Modificación Puntual das Normas Subsidiarias do Planeamento de Cambre con 

Ordenación Detallada da Unidade de Execución nº 3” redactado pola entidade “ESTUDIO 

MMASA (Múñiz Mas Alfaya, SLP)” foi aprobado inicialmente por acordo do Pleno desta 

Corporación adoptado en sesión celebrada o 26 de outubro de 2017. 

 

Este instrumento de ordenación tense dividido en 3 ficheiros electrónicos , co seguinte 

contido: 

FICHEIRO TOMO 

Ficheiro 1º 

TOMO I 
VERSIÓN INICIAL DO PLAN 

MODIFICACIÓN PUNTUAL DAS NSP 
(constituído por 107 páxinas) 

Ficheiro 2º 

TOMO II 
VERSIÓN INICIAL DO PLAN 

ORDENACIÓN DETALLADA DA NOVA 
DELIMITACIÓN DA UE3 

(constituído por 54 páxinas) 

Ficheiro 3º 
TOMO III 

ESTUDIO AMBIENTAL ESTRATÉXICO 
(constituído por 253 páxinas) 

 

A presente dilixencia correspóndese co 2º ficheiro, comprensivo do Tomo II. Versión 

Inicial do Plan. Ordenación detallada da nova delim itación da UE3. 

A secretaria accidental 

Asdo.: Verónica María Otero López 

PARTE I: XUSTIFICACIÓN 

1 Delimitación do ámbito 

A presente Ordenación Detallada correspóndese co Solo Urbano Non Consolidado previsto na 

Modificación Puntual das NSP, identificado coma a nova Unidade de Execución número 3 “Tras o Atrio” 

Nova delimitación da UE3. 

Abrangue unha superficie de 19.135,12 m2 tal coma se determina na Normativa Urbanística no artigo 

3.1 “Determinacións para o desenvolvemento da UE3 modificada”, cuxos parámetros son tidos en conta 

para a redacción da presente Ordenación Detallada. 

O ámbito da Nova delimitación da UE3 aparece grafado nos Planos de Ordenación. 

 

2 Parcelario existente 

As parcelas existentes no ámbito da Nova delimitación da UE3 son de diferentes tamaños, algunhas 

con fronte ás rúas perimetráis e outras que carecen de saída para vehículos dado o non 

desenvolvemento da UE3. 

 

Táboa 1: Parcelario existente na Nova delimitación da UE3 

Cod. Dirección 
Superficie 
construída 

(m2) 

Referencia 
Catastral 

Superficie 
Catastral 

(m2) 

Superficie 
Catastral 

Ámbito (m2) 
Observacións 

1 Rua Samosteiro 8 273 3436601NH5933N  1127 474,91 Parcela incluída parcialmente 

6 Rua Cruceiro 2 235 3436606NH5933N  3654 3654  

7 Rua Cruceiro 3 273 3436607NH5933N  204 204  

8 Rua Cruceiro 5 - 3436608NH5933N  402 402  

9 Rua Cruceiro 6 262 3436609NH5933N  359 359  

10 Rua Cruceiro 6 (A) 164 3436610NH5933N  199 199  

11 Rua Cruceiro 12 395 3436611NH5933N  902 902  

12 Rua Cruceiro 1 (4) - 3436612NH5933N  2575 2575  

18 Rua Pumar Mendez 8 (A) - 3436618NH5933N  364 364  

21 Rua Pumar Mendez 8 429 3436621NH5933N  521 407,37  

22 Rúa Pumar Méndez 9 92 3436622NH5933N  131 131  

23 Rúa Pumar Méndez 10 260 3436623NH5933N  89 89  

24 Rua Pumar Mendez 11 154 3436624NH5933N  320 320  

25 Rua Socampo 2 599 3436625NH5933N  3168 3168 Parcela incluída parcialmente 

26 Rua Socampo 8 (B) 92 3436626NH5933N  330 330  

27 Rua Socampo 8 (A) - 3436627NH5933N  688 688  

33 Rua Cruceiro 6 (B) - 3436633NH5933N  1453 1453  

34 Rua Cruceiro 2 (E) - 3436634NH5933N  211 211  

35 Rua Crueiro 6 (C) - 3436635NH5933N  1453 1453  

38 Rua Cruceiro - 3436638NH5933N  127 127  

  
3.228 

 
18277 17.511,28  

 
Ilustración 1: Parcelario existente na Nova delimitación da UE3 

 
FONTE: elaboración propia. 

 

A esta superficie engádese a superficie de 1.623,84 m2 correspondente a espazo público. 

3 Ficha de Solo Urbano Non Consolidado: Nova delimitación da UE3 

Denominación 
Nova delimitación da Unidade de Execución 

número 3 “Tras o Atrio” Nova UE3 
Clase de solo Solo Urbano Non Consolidado 

SUERFICIES 

Superficie delimitada 19.135,12 

Sistemas locais incluídos 

Espazos libres e zonas verdes 5.477,47 (1) 

Equipamentos e dotacións 1.905,63 

Rede viaria 7.409,54 

Sistemas xerais incluídos - 

Sistemas xerais adscritos - 

Superficie máxima edificable (m²) 17.511,28 

Aproveitamento tipo (u.a.) 17.697,91 

USOS E INTENSIDADES 

Uso característico Residencial 

Ordenanza de referencia 
Ordenanza de Solo 

Urbano UE3 

Superficie total edificable 4.000,24 

Edificabilidade bruta 1 m2/m2 

Altura máxima 
As referidas nos planos 

de Ordenación 

CONDICIÓNS DE EQUIDISTRIBUCIÓN 

Uso Residencial 

Aproveitamento tipo 0,9151 u.a./m2 

Coeficiente de ponderación 

Residencial 

libre 

1,000 

Residencial 

protexido 

0,844 

Terciario  1,129 

DESENVOLVEMENTO E XESTIÓN 

Iniciativa do planeamento Privada 

Sistema de actuación Compensación 

Ordenación detallada SI 

RESERVAS PARA SISTEMAS LOCAIS 

Espazos libres e zonas verdes 5.477,47 (1) 

Equipamentos e dotacións 1.905,63 

Prazas de aparcamento públicas 44 

OBXECTIVO 

Completar a trama urbana no espazo central da vila de Cambre para 

garantir os servizos necesarios na zona así como para equilibrar o 

crecemento edificatorio do centro urbano, ata o de agora condicionado pola 

ausencia de desenvolvemento deste área. 

OBSERVACIÓNS 

A ordenación establecerá unha reserva dun 10% da edificabilidade 

residencial prevista para destinala a construción de vivendas suxeitas a 

algún tipo de protección pública. 

A efectos da integración paisaxística, as condicións estéticas aplicables 

completaranse no Proxecto de Urbanización que contará con medidas de 

integración paisaxística no referido aos elementos da urbanización. 

O 5% da superficie dos espazos libres públicos serán láminas de auga, na 

medida do posible. 

(1) Superficie computable a efectos do cumprimento de reserva de espazos libres e zonas verdes, sendo 

5.802,59m2 o total destinada a espazo libre público. 

   

4 Obxectivos 

Inicialmente, establecéronse catro obxectivos para a ordenación deste Solo Urbano Non Consolidado:  

 Dar continuidade á trama urbana, configurado espazos intersticiais de calidade con edificación 

dunha morfoloxía semellante as existentes na contorna. 

 Estender o eixo verde definido pola ringleira de arbores senlleiras que dividen o adro da igrexa 

de Santa María de Cambre e o Campo da Feira. 

 Crear un espazo aberto con vistas ao Val do río Mero e que sirva de espazo urbano 

polifuncional para actividades colectivas. 

 Garantir unha comunicación alternativa, branda e de carácter local, pola cara sur da unidade, 

que permita a conexión ocasional da DP1702 e a DP1704 sen necesidade de pasar por diante 

da igrexa de Santa María de Cambre, BIC do século XII.  

Adicionalmente, en especial tras a recepción das consultas aos diferentes organismos e o Informe 

Ambiental Estratéxico e Documento de Alcance, optouse por una configuración da edificación illada, de 

xeito que cada edificio poida resolverse en si mesmo e permitan unha maior presenza da vexetación e 

os espazos verdes. 

5 Descrición da ordenación 

A unidade podería describirse coma un conxunto de cinco volumes, dous completando as medianeiras 

xeradas polo Solo Urbano Consolidado e outros 3 illados. Todos eles estarían artellados ao arredor dun 

dobre eixo de espazo público. 

O principal, de orientación Norte-Sur, que sería un miradoiro cara o río e o espazo estruturante do 

conxunto xa que catro dos cinco edificios teñen fachada a este espazo. Con orientación Este-Oeste 

situase outro eixo de espazo libre, neste caso de carácter máis natural no que a presenza do verde, as 

arbores e auga debe cobrar un maior protagonismo. Este espazo remata na zona leste cunha grande 

área de arboredo, que serve de pulmón verde do conxunto e artella ao seu arredor o quinto dos 

volumes propostos. 

 

Proponse que cada edificio sexa desenvolvido de xeito conxunto agás o edificio en L da rúa Samosterio 

que podería ser desenvolvido en dúas fases. Os criterios de deseño dos mesmos gardarán unha certa 

unidade e a innovación morfolóxica (cada unidade debe resolver a edificabilidade asignada dentro do 

sólido capaz definido sen exceder a altura máxima fixada para o último forxado, destinando as plantas 

baixas, unicamente a usos terciarios).  

 

A praza será unha superficie case plana - para facilitar as actividades na mesma - e rematará na parte 

sur cun miradoiro e unhas escaleiras. Baixo ese miradoiro podería situarse o acceso a un posible 

aparcadoiro en concesión baixo a praza. Para cada edificio definirase unha rasante concreta, se ben 

tentarase facilitar o acceso a máis dun nivel. As alturas interiores mínimas virán definidas pola 

normativa de aplicación (en especial as Normas do Hábitat Galego), deixando unha altura libre mínima 

nas plantas baixas de 3.20 metros.  

 

6 Cualificación dos terreos 

A Ordenación Detallada da Nova delimitación da UE3 cualifica os terreos atendendo ao uso e función 

que desempeñan os distintos solos, distinguindo entre zonas e sistemas, neste caso locais. 

Zonas verdes e espazos libre 

Minimo Proposto 
 

Ordenanza 

  
Sup. Ambito 

 

 
Zvel – AP (Área peonil) 2999,74 

Ordenanza de Espazos Libres Zonas Verdes  
da Nova delimitación da UE3  

O.Zvel ND UE3 

 
Zvel – X (Xardín) 1653,37 

 
Zvel – AX1 (Área de xogos) 276,65 

 
Zvel – AX2 (Área de xogos) 872,83 

 
  

 
3152,03 TOTAL 5802,59 

 
 

Equipamento 
   

Residencial 
colectivo   

Minimo Proposto Ordenanza 
  

Superficie Ordenanza 

 Superficie  
 

Bloque 1 754,00 

Ordenanza de Solo Urbano da 
Nova delimitación da UE3  

1751,13 
1905,63 Ordenanza de equipamento das 

NSP  
Bloque 2 580,00 

  O.Equip (Art.64 NSP) 
 

Bloque 3 699,87 

Sistema 
Viario    

Bloque 4 580,00 

Minimo Proposto 
  

Bloque 5 606,37 O.SU ND UE3 

 Superficie  
 

Bloque 6 780,00 

0,00 7409,54  
 

Total 4000,24 
 

 

7 Sinalización de reservas de terreos para sistemas locais 

De conformidade coas reservas mínimas establecidas no artigo 42 da Lei 2/2016, do Solo de Galicia e 

o 69 do seu Regulamento, a ordenación detallada da Nova delimitación daUE3 debe cumprir os 

seguintes parámetros regulamentarios establecidos: 

a) reserva de solo para o sistema local de espazos libres e zonas verdes: cumprindo o 

establecido, a superficie computable destinada a reserva de solo é de 5.477,47 m2, cumprindo 

o mínimo de 3.152,03 m2 polo parámetro establecido no Artigo 69.1a do Decreto 143/2016 do 

Regulamento da Lei do Solo de Galicia na que se destinan 18m2 de solo por cada 100m2 

edificables e como mínimo o 10% da superficie total do ámbito. Sendo 5802,59 m2 o total 

destinado a espazo libre público, ao engadir as zonas non computables a efectos de 

edificabilidade. 

b) reserva de solo destinado a sistema local de equipamentos: cumprindo o establecido no Artigo 

69.1b do Decreto 143/2016 no que se destinan un mínimo de 10m2 de solo por cada 100m2 

edificables, a Nova delimitación da UE3 reserva 1.905,63 m2 para unha área dotacional 

múltiple, sendo o mínimo 3.152,03m2. 

c) prazas de aparcadoiro: as prazas de aparcadoiro nas áreas residenciais son de 1 praza por 

cada 100 m2 edificables, das que como mínimo unha cuarta parte debe ser de dominio público. 

No viario proposto pola nova delimitación da UE3 localízanse tres zonas de aparcadoiro, 

computando 44 prazas de aparcadoiro público, co que cúmprese o estándar. Ditas prazas de 

aparcamento aparecen grafadas nos Planos de Ordenación, localizándose na rúa Socampo, no 

bulevar-miradoiro de nova apertura e na vía de servizo; o resto das prazas sitúanse no interior 

da parcela edificable. 

d) arboredo: cúmprese o establecido no Artigo 69.1d do Decreto 143/2016 que determina a 

plantación ou conservación dunha árbore cada 100m2 de superficie edificable, de xeito que a 

Nova delimitación da UE3 contempla 176 árbores, das que 15 estarán vencelladas ás prazas 

de estacionamento segundo o establecido no Artigo 75.2a do Decreto 143/2016. 

e) reserva de solo para atender a demanda de vivenda suxeita a algún réxime de protección 

pública: a Nova delimitación da UE3 establece unha reserva do 10% cumprindo o establecido o 

Artigo 77.1 do Decreto 143/2016, superando a demanda actual de 5,3% para o Concello de 

Cambre, segundo a resolución do 14 de xaneiro de 2016 pola que se fixan as porcentaxes de 

reserva de solo para vivenda protexida. 

 

8 Trazado e características da rede de comunicacións 

Seguindo o disposto na Modificación Puntual das NSP, a Ordenación Detallada da Nova delimitación da 

UE3 determina a rede viaria local, entendida coma de distribución para as persoas residentes, 

composta por: 

a) Vía tipo I – Bulevar-miradoiro: unha vía branda que percorre a UE3 de leste a oeste, 

conectando as rúas Pumar Méndez (DP-1704) e Estrada da Estación (DP-1702); será de 

formigón desactivado, cunha sección tipo de 12 m de ancho e tráfico mixto de dobre sentido, 

conta con estacionamento oblicuo na marxe sur. A sección tipo distribúese: 

1. 2m de beirarrúa 

2. 1,5 m para arboredo 

3. 7m para a calzada viaria 

4. 1,5 m para beiravía 

b) Vía tipo II – vía: vía perpendicular ao bulevar-miradoiro, de dobre sentido de formigón 

desactivado, que conecta coa rúa Cruceiro. Conta cunha sección tipo de 15 m de ancho. Conta 

con arboredo na marxe límite coa UE2. A sección viaria distribúese da seguinte forma: 

1. 2m de beirarrúa 

2. 1,5m para arboredo 

3. 7m de viario  

4. 2,5 m para arboredo e parada de taxis (ou estacionamento) 

5. 2 para beirarrúa  

9 Características e trazado das redes  

A Ordenación Detallada establece as reservas de solo necesarias para o trazado das redes dos 

servizos urbanísticos. 

Con respecto ao proposto para a rede de abastecemento de auga potable, deseñase un esquema 

consistente en ampliar a rede existente cunha conexión da rede primaria da Estrada da Estación coa 

rede secundaria trazada pola rúa Socampo que discorrería ao longo do novo bulevar-miradoiro. 

Completaríase e mallaríase a rede con outra canalización que conectaría o anterior tramo coa rede 

secundaria no seu tramo na rúa Cruceiro, a través da vía de servizo proposta. 

Con respecto á rede de saneamento de augas residuais, proponse unha rede separativa, que 

conectaría coa rede de saneamento existente na rúa Socampo e na Estrada da Estación cun tramo que 

discorrería igualmente polo bulevar proposto e outro pola vía de servizo proxectada, que completaría a 

malla conectando coa rede existente na rúa Cruceiro para o servizo do novo fronte da Nova 

delimitación da UE3. 

 

10 Medidas necesarias e suficientes para garantir a adecuada conexión do sector cos 

sistemas xerais 

Do contido dos informes recibidos ata a data das compañías subministradoras (R Cable y 

Telecomunicaciones, Unión Fenosa Electricidad SA e Gas Galicia), e dos cálculos previos realizados 

polo equipo redactor respecto das necesidades de subministro de abastecemento e saneamento en 

relación ás redes existentes no perímetro do ámbito de actuación, dedúcese que non resultará preciso 

facer obra algunha de reforzo a conexión cos sistemas exteriores ao polígono. A información relativa ao 

abastecemento e saneamento foi proporcionada por parte do Concello de Cambre. 

11 Determinacións para a integración da nova ordenación  cos elementos a protexer da 

paisaxe e a natureza 

O Proxecto de Urbanización deberá incorporar un estudo da paisaxe e medidas de integración 

paisaxística que estudará: 

 A apertura de vistas e a non formación de pantallas vexetais que non imposibiliten a visión do 

val e o río Mero. 

 O nivel de arboredo necesario para conectas os diferentes espazos libres. 

 O emprego de especies autóctonas de arboredo de alto potencial ecolóxico e baixas exixencias 

de mantemento. 

 Etcétera. 

12 Xustificación das reservas de solo para vivenda protexida 

A Resolución do 14 de xaneiro de 2016 pola que se fixan as porcentaxes de reserva de solo para as 

vivendas protexidas establece ditas porcentaxes para os concellos de máis de 5.000 habitantes, coma 

é o caso de Cambre. Este valor obtense en base ao número de inscritos coma solicitantes de vivendas 

protexidas no Rexistro Único de Demandantes de Vivenda da Comunidade Autónoma de Galicia. 

Para o concello de Cambre establece unha porcentaxe do 5,23 % pudendo aplicarse esta cifra como 

reserva mínima, conforme ao establecido no parágrafo segundo do punto 9 do artigo 42 da LSG. 

A Modificación Puntual cumpre este estándar ao reservar o 10% para vivendas protexidas segundo o 

establecido no artigo 42.9 do Regulamento da Lei do Solo para o suposto de solo urbano non 

consolidado regulado no artigo 17.b).2. 

13 Fixación dos prazos 

A actuación desenvólvese polo sistema de compensación.  

Seguirá a seguinte secuencia temporal: 

1 Nun prazo máximo de 6 meses dende a entrada en vigor da presente MP, a propiedade deberá 

presentar e tramitar o proxecto de compensación. Transcorridos 6 meses sen constituír a xunta de 

compensación, o concello poderá optar por cambiar o sistema de xestión ao de cooperación. 

2 Nun prazo máximo de 6 meses despois da formalización da xunta de compensación, a propiedade 

deberá presentar e tramitar o proxecto de urbanización, coa recepción polo Concello das obras 

previstas no correspondente proxecto de urbanización, entendéndose este punto como a completa 

execución da urbanización. 

3 Solicitudes de licenza e materialización da edificación sobre os solares nos prazos esixidos na 

licenza, cun prazo máximo de 6 anos dende a entrada en vigor da presente MP. 

 

14 Delimitación dos polígonos 

Delimítase un único polígono de Solo Urbano Non Consolidado dentro do Distrito de Cambre, segundo 

o grafado nos Planos de Ordenación. 

 

15 Avaliación económica 

Avalíase o custo estimado da urbanización interior seguindo o plan de etapas definido no punto 13 

Fixación de Prazos. 

15.1 Custos da redacción, tramitación e asesoramento dos documentos urbanísticos e de 

xestión 

Realízase unha estimación dos custes de todos os traballos necesarios para a elaboración e 

tramitación dos documentos urbanísticos e de xestión, así coma as comunicacións aos 20 propietarios 

dos terreos da Nova delimitación da UE3: 

 documentos previos 

o levantamento topográfico 

o obtención información catastral  oficial 

o obtención información catastral e rexistral oficial 

 proxecto de reparcelación 

o redacción do documento técnico (arquitecto) 

o asesoramento e documentos xurídicos (avogado) 

o notificacións 

o anuncios e publicacións 

o gastos notariais da constitución da xunta 

o gastos notariais da protocolización do proxecto de reparcelación 

o gastos rexistrais da inscrición do proxecto de reparcelación 

 proxecto de urbanización 

o redacción do proxecto 

o anuncios e publicacións 

Resultando un custo estimado (C.E.01) de 76.820 €. 

 

15.2 Custos das obras de urbanización 

Neste apartado valóranse estimativamente as diferentes partidas existentes para acadar a urbanización 

dos terreos da Nova delimitación da UE3, para a formalización dos viais propostos, espazos libres e 

zonas verdes e trazados dos diferentes servizos urbanísticos: 

 actuacións previas 

 movemento de terras 

 firmes e pavimentos 

 saneamento 

 abastecemento 

 rede eléctrica 

 alumeado 

 fábricas e mobiliario 

 axardinamento 

 seguridade e saúde  

 control de calidade 

 xestión de residuos 

Será necesario urbanizar: 

Partida Superficie  Custo 

Rede viaria 7.409,54 m2 100 €/m2 740.954,00 € 

Espazos libres e zonas verdes  5.802,59 m2 80 €/m2 464.207,20 € 

Servizos urbanísticos   111.846,88 € 

TOTAL (C.E.02)  1.317.008,08 € 

 

Polo que resulta o custo estimado (C.E.02)  de 1.317.008,08€. 

 

Sumando os custos de redacción, tramitación e asesoramento dos documentos urbanísticos e de 

xestión máis os custos de urbanización da un total estimado (GU = C.E.01+ C.E.02 ) de 1.393.828,08 € 

PARTE II: NORMATIVA URBANÍSTICA 

1 Normas reguladoras do Solo Urbano Non Consolidado 

1.1 Ordenanza de Solo Urbano da nova delimitación da UE3 

a) ZONA DE APLICACIÓN: Ámbito da nova delimitación da UE3. 

b) OBXETIVOS PREVISTOS: Establecer as determinacións precisas que permitan a formulación 

dunha estrutura urbana racional e sustentable imbricada con espazos libres de calidade 

adecuados á contorna do centro e a os seus valores ambientais, patrimoniais e paisaxísticos, e 

apta para a concorrencia de usos compatibles, compartidos ou alternativos. 

c) USO CARACTERÍSTICO: Residencial de vivenda. 

d) USOS PERMITIDOS 

 Residencial de vivenda 

 Terciario (hospedaxe, comercio, oficinas e hostalaría) 

 Espazos libres de dominio e uso público. 

e) TIPOLOXÍA: Edificación en bloque: vivendas plurifamiliares formadas por agregación de 

parcelas edificadas entre medianeiras ou por ordenacións volumétricas sobre unidades básicas 

que se determinan nos planos de ordenación, xerando entre si espazos libres de uso público. 

f) ALIÑACIÓNS, RASANTES, RECUADOS: As sinaladas no Planos de Ordenación. 

g) PARCELA MÍNIMA: As resultantes da ordenación establecida na documentación gráfica de 

presente MP, considerando 580,00 m2 a superficie de parcela mínima. Non se permitirán 

espazos sen edificar que non teñan capacidade para conter a superficie mínima de parcela 

establecida. 

h) EDIFICABILIDADE XERAL: A edificabilidade xeral do ámbito é de 1 m2/m2, sendo de 

aplicación o sinalado no plano OR04 “Aliñacións, rasantes e edificabilidade” para cada un dos 

bloques propostos. 

i) OBRAS PERMITIDAS: As referidas no Artigo 34 da Normativa Urbanística das vixentes NSP. 

j) CONDICIÓNS DA EDIFICACIÓN: 

a. ALTURAS, CUBERTAS E BAIXOCUBERTAS: 

i. ALTURA MÁXIMA: A altura máxima adecuarase ao establecido nos Planos de 

Ordenación. Nas edificacións de B+4 o máximo permitido será 16,50 m medido 

dende a plataforma establecida no planos de ordenación (OR04 “Aliñacións, 

rasantes e edificabilidade”) ata a liña de cornixa, aínda que poidan sobresaír 

elementos coma chemineas, petos ou instalacións. Nas edificacións de B+3 o 

máximo permitido será 13,50 m medido dende a plataforma establecida no 

planos de ordenación (OR04 “Aliñacións, rasantes e edificabilidade”) ata a liña 

de cornixa, aínda que poidan sobresaír elementos coma chemineas, petos ou 

instalacións. 

ii. ALTURA MÍNIMA INTERIOR E PLANTAS BAIXAS: As alturas interiores 

mínimas viran definidas polo Decreto 29/2010, do 4 marzo de 2010, polo que 

se aproban as normas de habitabilidade de vivendas de Galicia, deixando unha 

altura libre mínima nas plantas baixas de 3.20 metros. 

iii. TERRAZAS: poderán ocupar un 20% da superficie de fachada sen computar 

edificabilidade. No caso de que estean cubertos computaranse ao 50% da súa 

superficie, salvo que estean pechados por tres ou catro orientacións, en cuxo 

caso computarán ao 100%. 

iv. VOOS: permítense voos ata 1m, na totalidade da fachada, a partir dunha altura 

de 3,50m , medida dende o punto medio da fachada. En rúas con pendente, a 

altura dende a rasante ata o corpo voado, non será inferior a 3m. Así mesmo, 

non poderán facerse en rúas cun ancho igual ou superior a 12m e nunca a 

patios de mazá. 

b. SOTOS E SEMISOTOS: Autorízanse sotos e semisotos ocupando a superficie descrita 

nos Planos de Ordenación, sempre que o seu uso sexa exclusivamente garaxe ou 

rochos inferiores a 10m2. 

c. CUBERTA: Permítese azoteas corridas, recuadas do plano de fachada cumprindo os 

parámetros establecidos de configuración das cubertas e sen sobresaír da pendente 

máxima admisible dos planos inclinados ficticios definidos nas NSP. 

 

Ilustración 2: Comparativa da ordenanza de Solo Urbano da nova delimitación da UE3 e a ordenanza 
existente nas NSP. 

                                   

Ordenanza de solo Urbano da nova 
delimitación da UE3 

B+4 (16,5m con cuberta plana ou con 

cuberta inclinada segundo esquema) 

NSP Ordenanzas de solo urbano residencial 
de núcleo urbano. Art. 38 Residencial denso 

B+3 (12,5m) + Cuberta (poderá ter uso 

residencial sen que compute edificabilidade) 

1.2 Ordenanza de Espazos Libres e Zonas Verdes da nova delimitación da UE3 

a) ZONA DE APLICACIÓN: a definida nos Planos de Ordenación correspondentes. 

b) CONDICIÓNS DE VOLUME E USO: 

i. Non se permitirán edificacións permanentes agás as necesarias para o propio 

mantemento destas zonas. Coma excepción, poderanse instalar, previo acordo 

municipal, coma quioscos e/ou postos de información, considerando non 

superar o 5% da zona na que se inxiren. 

ii. A ocupación máxima entre elementos permanentes non poderá superar o 10% 

da superficie total do espazo libre. 

iii. Coma mínimo, o 5% da superficie do espazo libre estará composto por láminas 

de auga, sempre que sexa posible. 

c) Os espazos libres acondicionaranse con arboredo, xardinería, sendas peonís e as 

pavimentacións que en cada caso se precise. O resto dos elementos accesorios tales como as 

instalacións de servizos urbanos e o mobiliario, non deberán ocupar máis dun 5% da súa 

superficie. 

d) Partindo dos Planos de Ordenación, o Proxecto de Urbanización establecerá todos os 

elementos necesarios para a conveniente urbanización destes espazos libres en canto a 

sendas peonís, alumeado público, vexetación, mobiliario urbano, etcétera. 

 

1.3 Ordenanza de Equipamento 

a) ZONA DE APLICACIÓN: a definida nos Planos de Ordenación correspondentes. 

b) CONDICIÓNS DE VOLUME E USO: 

i. ALTURA MÁXIMA: A altura máxima adecuarase ao establecido nos Planos de 

Ordenación. A edificación non deberá superar B+1 correspondente a 8m de 

altura dende a rasante. 

ii. SOTOS E SEMISOTOS: Autorízanse sotos e semisotos ocupando a 

superficie descrita nos Planos de Ordenación. 

iii. EDIFICABILIDADE: A edificabilidade estará determinada pola área de 

movemento definida nos planos pola altura, non superando en todo caso o 1% 

c) Trátase dunha ordenación orientativa que poderá ser modificada segundo as necesidade a 

través dun estudo de detalle. 

1.4 Criterios para a implantación da rede viaria 

1 Proponse unha rede viaria local composta por un bulevar-miradoiro que conecta a rúa Socampo e a 

Estrada da Estación, percorrendo o ámbito da MP de leste a oeste no bordo sur dos terreos, e unha Vía 

de servizo, perpendicular ao bulevar, que conecta este coa rúa Cruceiro. 

2 O deseño do viario, beirarrúas, accesos, etcétera realizarase de modo que non haxa barreiras 

arquitectónicas para a circulación das persoas, cumpríndose a normativa sectorial vixente de 

aplicación. 

3 Para a elección dos pavimentos terase en conta o carácter e o tráfico das vías, optando 

preferentemente por  formigón desactivado no bulevar-miradoiro e na vía perpendicular. 

4 Nas zonas de estacionamento aconséllase o emprego de pavimentos diferenciados, aconsellándose 

o uso de pezas colocadas coa xunta aberta para garantir a súa permeabilidade. 

5 O solo de prazas e beirarrúas resolverase con materiais que non dificulten a circulación das persoas e 

de vehículos de man. 

6 As tapas de arquetas, rexistros, etcétera, orientaranse tendo en conta as xuntas dos elementos do 

pavimento e nivelaranse co seu plano de tal forma que non resalten sobre o mesmo. Nas beirarrúas, as 

reixas de ventilación de redes e outros elementos soterrados, deseñaranse de tal xeito que non 

supoñan risco de caída por enganche de calzado. 

7 Procurarase que a pendente das rúas non supere o 4%. A pendente mínima será do 0,8%. 

Admitiranse excepcionalmente pendentes menores ou maiores sempre que o proxecto resolva 

axeitadamente a drenaxe da plataforma, utilizando rigolas, ampliando a frecuencia de sumidoiros, 

etcétera. 

8 No referente ao arboredo, o Proxecto de Urbanización incorporará un Estudo da Paisaxe con todas a 

medidas de integración paisaxística para a harmonización coa contorna e visibilidade cara o val e o río 

Mero sen formación de pantallas. 

 

1.5 Criterios de implantación das infraestruturas do ciclo da auga 

1.5.1 Abastecemento de auga potable 

1 Proponse un esquema para a rede de abastecemento de auga potable consistente en ampliar a rede 

existente na actualidade no perímetro da MP. Proxectaríase entón unha conexión da rede primaria, 

localizada na Estrada da Estación, coa rede secundaria, que discorre pola rúa Socampo, trazada ao 

longo do novo bulevar. Dita rede completaríase e mallaríase con outra canalización que conectaría o 

trazado do bulevar-miradoiro, a través da vía de servizo proposta, coa rede secundaria no seu tramo na 

rúa Cruceiro. 

2 Tanto para o seu deseño do trazado coma para os cálculos e construción, teranse en conta as 

especificacións explicitadas na lexislación vixente de aplicación, en especial o referente ás condición de 

separación e de seguridade contra incendios de obrigatorio cumprimento. 

3 Para o dimensionado da rede no ámbito residencial preverase un consumo medio de 200 litros por 

habitante e día, segundo o recomendado nas Instrucións técnicas para as obras hidráulicas en Galicia . 

Deberá existir a presión adecuada para un normal abastecemento, de xeito que no punto máis 

desfavorable da rede a presión mínima deberá ser de unha atmosfera. 

4 A rede que se proxecte deberá ser mallada, excepto nos seus ramais de menor xerarquía. Neste caso 

os testeiros dos ramais contarán con dispositivo de desaugue á rede de saneamento. Calquera solución 

que non respecte este criterio só será admisible previa unha xustificación detallada en termos 

económicos e funcionais. 

5 Deberán preverse hidrantes contra incendios. Deberán ser accesibles aos vehículos apropiados para 

a extinción de incendios e as súas características estarán ao disposto na lexislación sectorial vixente 

que lle sexa de aplicación. Tamén proxectaranse hidrantes en aqueles edificios e instalacións que así o 

requiran, segundo o establecido no CTE-DB-SI. 

6 Tódalas acometidas dispoñerán de chave de paso rexistrable na vía pública. 

7 Estableceranse en todas as zonas de parque, xardíns e demais espazos públicos libres, as 

instalacións necesarias para un consumo máximo diario de 20 metros cúbicos por hectárea, segundo o 

recomendado nas Instrucións técnicas para as obras hidráulicas en Galicia. As bocas de rega serán 

dos materiais e modelos adoptados polo Concello, conectadas a redes independentes derivadas da 

rede xeral, coas súas correspondentes chaves de paso. A distancia entre as bocas de rega 

xustificarase conforme á presión da rede de tal forma que os radios de acción se superpoñan o 

necesario para non deixar ningún espazo sen cubrir. 

8 Implantarase un sistema de regulación do tempo de rega aos aspersores e bocas de rega, e 

axustarase o período de rega ao calendario e condicións meteorolóxicas e, en todo caso,  realizarase 

en horarios con baixa evaporación. 

9 Na medida do posible, para os espazos libres e zonas axardinadas seleccionaranse especies 

vexetais autóctonas que non precisen de rego adicional. 

10 O correspondente Proxecto de Urbanización desenvolverá o proxecto de execución de 

abastecemento, que deberá atender aos criterios de sustentabilidade reflectidos na presente 

Modificación Puntual. 

1.5.2 Saneamento de augas residuais 

1 Proponse unha rede de saneamento de augas residuais para conectar a rede de saneamento 

existente na rúa Socampo coa rede existente na Estrada da Estación cun tramo que discorrería polo 

bulevar-miradoiro proposto e outro pola vía de servizo proxectada, completándose a malla conectando 

coa rede 2 A rede de saneamento de augas residuais será separativa. 

3 As conducións serán soterradas, seguindo o trazado da rede viaria ou espazos libres públicos. 

4 A rede separativa de pluviais e residuais percorrerán a mesma zanxa, quedando sempre a de pluviais 

nunha cota superior. 

5 As pendentes mínimas nos ramais iniciais serán do 1%, e nos demais determinaranse de acordo cos 

caudais para que as velocidades mínimas non descendan de 0,5 metros por segundo. 

6 Para o cálculo da rede de sumidoiros adoptaranse como caudais de augas negras o medio e o 

máximo previstos para o abastecemento de auga, afectados ou non por un coeficiente redutor. Para os 

caudais de augas de chuvia calcularanse, a partir de datos pluviométricos oficiais, os caudais máximos 

procedentes de chuvias. 

7 Preveranse rebosaderos para pluviais. 

8 A conexión coa rede municipal resolverase nun pozo de rexistro. Así mesmo a conexión ao 

saneamento das acometidas domiciliarias e desaugues de sumidoiros producirase en pozos de rexistro. 

9 O correspondente Proxecto de Urbanización desenvolverá o proxecto de execución de saneamento, 

que deberá atender aos criterios de sustentabilidade reflectidos na presente Modificación Puntual. 

 
 
 
 
 
 
 
 
 

A Coruña, Agosto de 2017 
Fdo. Os Arquitectos 

 
 
 
 
 

 
 

  Dña. Patricia MUÑIZ NÚÑEZ   D. Luciano GONZÁLEZ ALFAYA 

PLANOS DE INFORMACIÓN 

 

 Código Planos de información   Escala 

IU 01 Situación sobre CMATI 1:5000 

IU 02 Topografía e pendentes 1:1000 

IU 03 Usos existentes  1:5000 

IU 04 Rede viaria 1:5000 

IU 05 Equipamentos e espazos libres 1:5000 

IU 06 Delimitación do MP sobre ortoimaxe 1:1000 

IU 07 Delimitación do MP sobre cartografía 1:1000 

IU 08 Parcelario da MP 1:1000 

IU 09 Alturas edificacións 1:1000 

IU 10 Vexetación actual 1:1000 

IU 11 Patrimonio cultural  1:5000 

IU 12 Zonificación acústica 1:1000 

IU 13 Servizos urbanísticos 1:1000 

IU 14 Servidumes aeronáuticas 1:100.000 

IU 15 Servidumes aeronáuticas. Aeródromo e instalacións radioeléctricas 1:25.000 

IU 16 Servidumes aeronáuticas. Operacionais 1:25.000 

  

PLANOS DE ORDENACIÓN 

 

 Código Planos de ordenación  Escala 

OR 01 UE3 con ordenación pormenorizada 1:1000 

OR 02 Cualificación urbanística do solo 1:1000 

OR 03 Reservas de terreos para sistemas locais 1:1000 

OR 04 Aliñacións, rasantes e edificabilidade 1:1000 

OR 05 Alturas e seccións 1:1000 

OR 06 Rede viaria. Seccións 1:1000 

OR 07 Rasantes da rede viaria 1:1000 

OR 08 Rede itinerarios peonís 1:1000 

OR 09 Mobiliario e cumprimento accesibilidade 1:1000 

OR 10 Esquema rede de saneamento, pluviais e gas 1:1000 

OR 11 Esquema rede de abastecemento e rego e H.C.I 1:1000 

OR 12 Esquema rede de alumeado público, electricidade e telecomunicacións -R- 1:1000 

OR 13 Seccións esquemáticas das redes 1:100 

OR 14 Zonificación acústica 1:1000 

OR 15 Imaxe final 1:1000 

PATRICIA MUÑIZ NÚÑEZ  l  LUCIANO GONZÁLEZ ALFAYAArquitectos
Equipamentos futuros
Espazos libres
Nova delimitación da UE3

VERSIÓN INICIAL DA MP Equipamentos e espazos libres IU 07

PATRICIA MUÑIZ NÚÑEZ  l  LUCIANO GONZÁLEZ ALFAYAArquitectos
Nova delimitación da UE3

da UE3 IU 08

PATRICIA MUÑIZ NÚÑEZ  l  LUCIANO GONZÁLEZ ALFAYAArquitectos
Nova delimitación da UE3

VERSIÓN INICIAL DA MP Alturas edificacións IU 09

PATRICIA MUÑIZ NÚÑEZ  l  LUCIANO GONZÁLEZ ALFAYAArquitectos
Bens do patrimonio cultural
Arboredo
Ámbito de proteccion dos bens do patrimonio cultural
Nova delimitación da UE3

1 - Castro de Cambre, GA15017004
2-  Vivenda unifamiliar na Rúa Samosteiro
3 - Igrexa de Santa María de Cambre, BIC
4 - Cruceiro de Cambre
5 - Campo da feira
6 - Xacemento romano de Cambre, GA15017017
7 - Arboredo da Estrada da estación

PATRICIA MUÑIZ NÚÑEZ  l  LUCIANO GONZÁLEZ ALFAYAArquitectos
Sector A: predominio de solo de uso residencial
Nova delimitación da UE3

MODIFICACION PUNTUAL CON ORDENACIÓN
DETALLADA DA UE3 DAS NSP DE CAMBRE

1:1.00010 0 10 20 m A3 l A1 l 1:500 AGOSTO 2017

CONCELLO DE CAMBRE

[w] www.mmasa.net   [@ ]info@mmasa.net  [T] 981.664.463

[muñiz mas alfya s.l.p.] soc.col 20118
mmasaestudio

PATRICIA MUÑIZ NÚÑEZ  l  LUCIANO GONZÁLEZ ALFAYAArquitectos
Nova delimitación da UE3
Sector A: predominio de solo de uso residencial

VERSIÓN INICIAL DA MP Zonificación acústica OR 14

